2011թ Տավուշի մարզում ճանապարհաշինության բնագավառում իրականացվող աշխատանքների մասին
2011թ. ՀՀ պետական բյուջեով միջպետական և հանրապետական նշանակության ավտոճանապարհների ձմեռային,  ընթացիկ պահպանության և  շահագործման  աշխատանքների  իրականացման  համար  նախատեսվել  է  510.0  մլն  դրամ  գումար:  Նշված  ծրագրի  շրջանակներում    ՀՀ տրանսպորտի և կապի նախարարության պատվիրատվությամբ  կիրականացվի  335.53կմ երկարությամբ ավտոճանապարհների ձմեռային պահպանության  աշխատանքներ  և   նույն  նշանակության  373.56 կմ  ավտոճանապարհների  ընթացիկ պահպանության  աշխատանքներ: Ավարտվել են 1-ին եռամսյակում նախատեսված ձմեռային պահպանության աշխատանքները և 2-րդ եռամսյակում նախատեսված ամառային ընթացիկ պահպանման աշխատանքները, ընթացքի մեջ են ամառային ընթացիկ պահպանման աշխատանքները:

2011թ. ՀՀ պետական բյուջեով Տավուշի մարզի մարզային  նշանակության ավտոմոբիլային ճանապարհների ձմեռային, ընթացիկ պահպանության և շահագործման աշխատանքների համար նախատեսվել է 72.9  մլն. դրամ գումար: Նշված ծրագրի  շրջանակներում Տավուշի  մարզպետարանի  պատվիրատվությամբ    իրականացվի  122.6 կմ երկարությամբ ավտոճանապարհների  ձմեռային պահպանության  աշխատանքներ և   նույն  նշանակության  69.2 կմ  ավտոճանապարհների  ընթացիկ պահպանության  աշխատանքներ: Ավարտվել են 1-ին եռամսյակում նախատեսված ձմեռային պահպանության աշխատանքները և 2-րդ եռամսյակում նախատեսված ամառային ընթացիկ պահպանման աշխատանքները, ընթացքի մեջ են ամառային ընթացիկ պահպանման աշխատանքները:

2011թ. ՀՀ պետական բյուջեով Տավուշի մարզում նախատեսված է  իրականացնել.

Զբոսաշրջության զարգացման նպատակով Վարագավանք տանող 1.5կմ ճանապարհի ասֆալտբետոնե ծածկով վերականգնման աշխատանքները`  339.430 մլն.դրամ նախահաշվային  արժեքով: 31.10.2011թ. կայացած մրցույթի արդյունքով հաղթող է ճանաչվել <ԱԲՊ> ՍՊԸ-ն: Աշխատանքներն ընթացքի մեջ են:

2011թ. ՀՀ պետբյուջեով Համաշխարհային բանկի  աջակցությամբ <<Կենսական նշանակության ճանապարհների բարելավման >> ծրագրով  նախատեսված  է հիմնանորոգել Բերդ- Արծվաբերդ- Այգեձոր- Չինարի  32.5 կմ ընդհանուր երկարությամբ ավտոճանապարհը`  537.327 մլն.դրամ   արժեքով և 6,97 կմ ընդհանուր երկարությամբ Իջևան-Գանձաքար հանրապետական նշանակության ավտոճանապարհը`  440,0   մլն.դրամ   արժեքով: Վերջինիս կայացած մրցույթի արդյունքով հաղթող է ճանաչվել <Իջևանի ՃՇՇ> ՓԲԸ-ն: Աշխատանքներն սկսված են :
2011թ. ՀՀ պետական բյուջեով ՀՀ Կառավարության կողմից իրականացվող բնածին և տարերային աղետների հետևանքով ավտոմոբիլային ճանապարհներին պատճառված վնասների վերականգնման ծրագրով վերականգնվում են Մ-4 Երևան-Սևան-Իջևան միջպետական նշանակության ա/ճ կմ 104+200 /գ.Թեղուտի հատված/ քանդված հատվածի վերականգնման աշխատանքները` 12,0մլն դրամ արժեքով և Մ-16  Մ-4-Ոսկեպար-Նոյեմբերյան-Մ-6 միջպետական նշանակության ա/ճ  30-րդ կմ-ի ու 31-րդ կմ-ի փլուզված հատվածների /գ. Ոսկեպարի և գ. Բաղանիսի հատվածներ/ վերականգնման աշխատանքները` 48,0 մլն դրամ արժեքով:
2011թ. ՀՀ պետական բյուջեով ՀՀ պահուստային ֆոնդի հաշվին <Հրատապ լուծում պահանջող հիմանխնդիրների> ծրագրով Տավուշի մարզում նախատեսված է  իրականացնել.

Իջևան քաղաքի Մետաղագործների փողոցի և արտաքին ջրահեռացման համակարգի վերանորոգման` 36,3 մլն դրամ արժեքով, Իջևան քաղաքի Երտասարդական փողոցի վերանորոգման` 36,2 մլն դրամ արժեքով, Իջևան քաղաքի Իջևանյան փողոցի վերանորոգման` 45,4 մլն դրամ արժեքով, Բերդ քաղաքի Մաշտոցի փողոցի վերականգնման` 45,6 մլն դրամ արժեքով, Նոյեմբերյան  քաղաքի Դպրոցականների փողոցի վերանորոգման` 27,4 մլն դրամ արժեքով, Դիլիջան քաղաքի Հովվագետի գետանցման աշխատանքների ավարտման` 10,9 մլն դրամ արժեքով և Նորաշենի արտաքին ջրահեռացման համակարգի կառուցման աշխատանքները` 12,5 մլն դրամ արժեքով  - ընդամենը` 214,3 մլն դրամ:

        Ընդհանուր առմամբ 2011թ. հուլիսի  10 -ի դրությամբ ունեցած տվյալների համաձայն` մարզի ընդհանուր օգտագործման ավտոմոբիլային ճանապարհների,  արհեստական կառուցվածքների /կամուրջներ, հենապատեր  և  այլն/ հիմնանորոգման, վերանորոգման, ընթացիկ պահպանման   աշխատանքների   իրականացման նպատակով նախատեսված  ներդրումների չափը կազմում է  2173.957 մլն  դրամ:

